ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«     »                      2010Թ. N         – Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈԿՏԵՄԲԵՐԻ 29-Ի N1278-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
Հիմք ընդունելով «Իրավական ակտերի մասին» Հայաստանի Հանրապետության օրենքի 71-րդ հոդվածի 5-րդ մասը և 72-րդ հոդվածի պահանջները Հայաստանի Հանրապետության կառավարությունը  ո ր ո շ ու մ  է.
1. Ուժը կորցրած ճանաչել Հայաստանի Հանրապետության կառավարության 2009 թվականի հոկտեմբերի 29-ի «Որոշ ապրանքատեսակների արտադրության ծավալների հաշվառման ծախսաչափային հանգույցների չափագիտական կանոնները, նորմերը, դրանց տեղադրման, կապարակնքման կարգերն ու շահագործման կանոնները հաստատելու մասին» N1278 որոշումը:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՏԻԳՐԱՆ ՍԱՐԳՍՅԱՆ                      
ՏԵՂԵԿԱՆՔ-ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈԿՏԵՄԲԵՐԻ 29-Ի N1278-Ն ՈՐՈՇՈՒՄԸ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

Համաձայն ՙՀարկերի մասին՚ ՀՀ օրենքի 20-րդ հոդվածի 2010թ. հունվարի մեկից Հայաստանի Հանրապետությունում արտադրվող ԱՏԳ ԱԱ 2009, 2201, 2202, 2203 ծածկագրերին դասվող ապրանքների արտադրության ծավալների հաշվառումը պետք է իրականացվի համապատասխան ծախսաչափային հանգույցների ներառյալ` հաշվիչների միջոցով, որոնք պետք է տեղադրվեն այդ ապրանքների արտադրության և լցման համապատասխան հոսքագծերի վրա:

Օրենքի կիրարկումն ապահովելու  նպատակով 2009թ. ՀՀ կառավարության  N 1278-Ն որոշմամբ սահմանվել են որոշ ապրանքատեսակների արտադրության ծավալների հաշվառման ծախսաչափային հանգույցների չափագիտական կանոնները, նորմերը, դրանց տեղադրման, կապարակնքման կարգերն ու շահագործման կանոնները:

Սակայն օրենքի կիրարկման հետ կապված առաջացել են խնդիրներ, որոնք հնարավորություն չեն տալիս տնտեսավարող սուբյեկտներին ապահովել օրենքի պահանջի կատարումը:

Սույն որոշման ընդունման անհրաժեշտությունը պայմանավորված է տնտեսավարող սուբյեկտների կողմից միասնական լուծման գտնելու անհնարինությամբ` հաշվիչների տեղադրման համար, քանի որ հոսքագծերի աշխատանքների սկզբունքները տարբեր են: Մասնավորապես կան հոսքագծեր որոնց աշխատանքային ցիկլը փակ է, այսինքն շշալցման ժամանակ ավելցուկ հեղուկը նորից հետ է գնում և հիմնական տարա, որը կնշանակի որ արդեն իսկ հաշվիչով անցած հեղուկը կհաշվարկվի կրկնակի, ինչպես նաև հոսքագծեր որոնք ունեն ֆիքսված արտադրողականություն և ավտոմատ հաշվառման համակարգեր և սպասարկող օպերատորը չի կարող միջամտել հոսքագծի կառավարմանը:

Միաժամանակ անհավասար մրցակցային պայմաններ են ստեղծվում հոսքագծերով աշխատող և փոքր արտադրությունների միջև, քանի որ դրանք չունեն հոսքագծեր և հետևաբար չունեն հաշվիչների տեղադրման հնարավորություն:

Սույն որոշման նախագիծը մշակվել է օգտվելով «Իրավական ակտերի մասին» Հայաստանաի Հանրապետության օրենքից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                                    ՆԵՐՍԵՍ ԵՐԻՑՅԱՆ

